
KERAJAAN SERI PADUKA BAGINDA
MALAYSIA

PEKELILING PERKHIDMATAN BIL. 6 TAHUN 1986

CUTI TANPA GAJI BAGI PEGAWAI-PEGAWAI YANG MENGIKUTI
PASANGAN MEREKA YANG DIHANTAR BERTUGAS ATAU
BERKURSUS DI LUAR NEGERI

1. Tujuan

1.1 Tujuan Pekeliling ini ialah untuk mengumumkan keputusan Kerajaan untuk
memberi kemudahan cuti tanpa gaji kepada pegawai-pegawai yang ingin mengikuti
suami/isteri mereka yang dihantar berkhidmat atau berkursus di luar negeri.

2. Takrif
2.1 Bagi maksud Pekeliling ini:

(a) “Berkhidmat” adalah bermakna bertukar untuk memegang sesuatu
jawatan yang lain.

(b) “Berkursus” adalah bermakna menjalani kursus atau latihan yang
diluluskan oleh Kerajaan dan memakan masa tidak kurang daripada 12
bulan. ‘

(c) Perbadanan Awam atau syarikat yang dimiliki oleh Kerajaan atau di
mana Kerajaan mempunyai kepentingan secara langsung dalam syarikat
tersebut adalah terhad kepada agensi-agensi yang disenaraikan pada
Lampiran “A” kepada Pekeliling ini sahaja. Lain-lain agensi yang tidak
termasuk di dalam Lampiran “A” perlulah mendapat kelulusan Jabatan
Perkhidmatan Awam.

3. Kelayakan Pemohon

3.1 Pemohon hendaklah terdiri daripada pegawai-pegawai Kerajaan, Badan-
badan Berkanun dan Kuasa-kuasa Tempatan yang ingin mengikuti pasangan
suami/isteri mereka yang dihantar berkhidmat atau berkursus di luar negeri.

3.2{;Pasangan pemohon hendaklah terdiri daripada pegawai-pegawai berikut
iaitu:

(a) Pegawai-pegawai Kerajaan, Badan-badan Berkanun dan Kuasa-kuasa
Tempatan yang dihantar berkhidmat atau berkursus di luar negeri oleh
Kerajaan.

(b) Tutor atau mereka yang diliputi oleh Skim Latihan Tenaga Pengajar di
Pusat-pusat Pengajian Tinggi di mana mereka mendapat biasiswa untuk
mengikuti kursus di luar negeri.

(c) Mereka yang berkhidmat dengan Perbadanan Awam atau Syarikat-
syarikat yang dimiliki oleh Kerajaan atau di mana Kerajaan mempunyai
kepentingan secara langsung dan dihantar berkhidmat atau berkursus
oleh Kerajaan atau agensi yang berkenaan bag1 tempoh tidak kurang
daripada 12 bulan.

(d) Mereka yang dianugerahkan biasiswa oleh Kerajaan dan terikat melalui
perjanjian untuk berkhidmat dengan Kerajaan setelah tamat pengajian.

3.3 Kemudahan cuti tanpa gaji ini adalah juga dipanjangkan kepada pegawai-
pegawai di Semenanjung yang ingin mengikuti pasangan suami/isteri mereka yang
dihantar berkhidmat ke Sabah atau Sarawak atau Wilayah Persekutuan Labuan
atau sebaliknya dengan syarat tidak ada jawatan dalam perkhidmatannya di
tempat-tempat tersebut dan permohonannya mendapat sokongan oleh Ketua
Jabatan dan kerja-kerja yang ditinggalkan boleh dilaksanakan oleh pegawai lain.

4. Tempoh

4.1 Tempoh cuti tanpa gaji yang dibenarkan adalah dihadkan kepada selama
tempoh pasangan suami/isteri pegawai itu berkursus atau berkhidmat di luar
negeri. Sebaik sahaja habis tempoh cuti yang dibenarkan, pegawai berkenaan
dikehendaki melapor diri dengan serta merta kepada Kementerian dan Jabatan
masing-masing.

4.2 Jika tempoh cuti tanpa gaji yang diluluskan kepada pegawai-pegawai
berkenaan memakan masa yang tidak kurang daripada 12 bulan dan jawatan yang
dikosongkan perlu diisi, maka Jabatan berkenaan bolehlah mengemukakan
perakuan kepada Jabatan Perkhidmatan Awam untuk mengwujudkan jawatan
Tambahsentara selama tempoh yang diperlukan.

5. Faedah Pencen

5.1 Tempoh cuti tanpa gaji ini tidak akan diambilkira untuk faedah pencen.
Walau bagaimanapun tempoh perkhidmatan sebelum dan selepas cuti berkenaan
adalah dianggap bersambung dan bolehlah diagregatkan untuk tujuan pencen.

6. Kekananan dan Kenaikan Pangkat

6.1 Seseorang pegawai akan hilang kekananannya semasa di dalam tempoh cuti
tanpa’ gaji. Walau bagaimanapun mereka boleh ditimbangkan untuk kenaikan

pangkat sekiranya mereka telah layak mengikut skim perkhidmatan sebelum
bermulanya cuti tanpa gaji itu tetapi tarikh kenaikan pangkatnya hendaklah
ditetapkan sebelum atau selepas cuti tanpa gaji itu.

7. Kenaikan Gaji Secara Isyarat

7.1 Seseorang pegawai yang telah disahkan dalam jawatan boleh diberi kenaikan
gaji secara isyarat bagi tempoh cuti tanpa gaji itu tertakluk kepada empat kali atau
empat kenaikan gaji sahaja.

8. Pegawai Dalam Percubaan

8.1 Bagi pegawai yang diberi cuti tanpa gaji ketika masih dalam percubaan,
tempoh percubaannya akan dilanjutkan selama tempoh cuti tanpa gaji yang
diluluskan dan perlanjutan itu berkuatkuasa mulai dari tarikh yang sepatutnya
pegawai itu disahkan dalam jawatan.

9. Pegawai yang Ada lkatan

9.1 Pegawai yang masih terikat untuk berkhidmat dengan Kerajaan (kerana
kontrak, biasiswa atau lain-lain ikatan) akan digantungkan ikatannya selama
tempoh cuti tanpa gaji yang diluluskan dan dikehendaki menyempurnakan ikatan
itu setelah kembali dari bercuti.

10. Pegawai-pegawai Sementara

10.1 Pegawai dalam perkhidmatan sementara atau kontrak tidak layak mendapat
kemudahan cuti ini.

11. Kuasa Meluluskan Permohonan

11.1 Semua permohonan untuk mendapatkan cuti tanpa gaji daripada pegawai-
pegawai yang ingin mengikuti pasangan mereka yang dihantar untuk berkhidmat
atau berkursus di luar negeri boleh diluluskan oleh Ketua Setiausaha Kementerian.
Bagi pegawai-pegawai yang berkhidmat di bawah pentadbiran Setiausaha Kerajaan
Negeri, kuasa untuk meluluskan permohonan ini ialah Setiausaha Kerajaan Negeri
masing-masing. Bagi pegawai-pegawai yang berkhidmat di Badan-badan Berkanun
dan Kuasa-kuasa Tempatan, kuasa menimbangkan permohonan terletak kepada
pihak berkuasa Badan Berkanun dan Kuasa-kuasa Tempatan berkenaan.

11.2 Demi kepentingan perkhidmatan, cuti tanpa gaji yang telah diberikan
kepada seseorang pegawai itu boleh ditamatkan pada bila-bila sahaja sekiranya
perkhidmatan beliau diperlukan.

12. Tarikh Kuatkuasa dan Pemakaian

12.1 Pekeliling ini adalah berkuatkuasa mulai daripada 8hb Julai 1985 dan
pemakaiannya dipanjangkan kepada semua Badan-badan Berkanun Persekutuan
atau Negeri dan semua Kuasa-kuasa Tempatan.



13. Pembatalan

13.1 Dengan berkuatkuasanya Pekeliling ini, maka Pekeliling Perkhidmatan Bil.
24 Tahun 1973 adalah dibatalkan.

Daro” WAN MANSOR BIN ABDULLAH,
Pemangku Ketua Pengarah Perkhidmatan Awam,
Malaysia

JABATAN PERKHIDMATAN AWAM,
MALAYSIA

4hb September, 1986



LAMPIRAN “*A”

SENARAI PERBADANAN AWAM/SYARIKAT KERAJAAN DI MANA

KERAJAAN MEMPUNYAI KEPENTINGAN SECARA LANGSUNG

PERNAS (Perbadanan Nasional Berhad).

PETRONAS (Petrolium Nasional Berhad).

MISC (Malaysia International Shipping Corp.).

MAS (Malaysian Airline System Bhd.).

HICOM (Heavy Industries Corp. of Malaysia).

SPPK (Syarikat Perumahan Pegawai-pegawai Kerajaan).
MARDEC (Malaysian Rubber Development Corporation Berhad).
PNB (Permodalan Nasional Berhad).

BBMB (Bank Bumiputra Malaysia Berhad).

BPMB (Bank Pembangunan Malaysia Berhad).

FIMA (Syarikat Perusahaan Makanan Malaysia Berhad).
MSE (Malaysia Shipyard Engineering Berhad).

Syarikat Malaysia Explosive.

Malaysia Batik & Handicraft.

JABATAN PERCETAKAN NEGARA, KUALA LUMPUR

L—80303.

